
मैं तुम्हें अल्लाह से डरने तथा (अपने शासनकर्ता की) बात
सुनने और मानने की वसीयत करता हूँ, चाहे तुम्हारा शासक एक
दास ही क्यों न हो। क्योंिक तुममें से जो जीिवत रहेगा, वह

बहुत सारा मतभेद और टकराव देखेगा। उस समय तुम मेरी
सुन्नत और सत्य के मार्ग पर चलने वाले ख़लीफ़ागण की

सुन्नत को सीने से लगाए रहना

अबू नुजैह इरबाज़ िबन सािरया -रिज़यल्लाहु अनहु- कहते हैं िक अल्लाह के रसूल -
सल्लल्लाहु अलैिह व सल्लम- ने हमें ऐसा िदल में उतरने वाला उपदेश िदया िक लोगों के

िदल घबरा गए और आँखें बह पड़ीं। हमने कहा : ऐ अल्लाह के रसूल! ऐसा प्रतीत होता है िक यह
अंितम उपदेश है। अतः, हमें वसीयत फ़रमाएँ! आपने कहा : "मैं तुम्हें अल्लाह से डरने तथा

(अपने शासनकर्ता की) बात सुनने और मानने की वसीयत करता हूँ, चाहे तुम्हारा शासक एक
दास ही क्यों न हो। क्योंिक तुममें से जो जीिवत रहेगा, वह बहुत सारा मतभेद और टकराव
देखेगा। उस समय तुम मेरी सुन्नत और सत्य के मार्ग पर चलने वाले ख़लीफ़ागण की सुन्नत
को सीने से लगाए रहना और मज़बूती से थामे रहना। तथा धर्म के नाम पर प्रचलन में आने

वाली नई-नई चीज़ों (िबद्दतों) से बचते रहना, क्योंिक हर िबद्दत गुमराही है।"
[स़ह़ीह़] [इस ह़दीस़ को अबू दावूद और ितर्िमज़ी ने िरवायत िकया है]

एक िदन अल्लाह के नबी सल्लल्लाहु अलैिह व सल्लम ने अपने सािथयों को संबोिधत िकया। संबोधन
इतना प्रभावशाली था िक उससे लोगों के िदल दहल गए और आँखें बह पड़ीं। यह देख आपके सािथयों
ने कहा िक ऐ अल्लाह के रसूल! ऐसा प्रतीत होता है िक यह िवदाई के समय का संबोधन है। क्योंिक
उन्होंने  देखा  िक  अल्लाह  के  नबी  सल्लल्लाहु  अलैिह  व  सल्लम  ने  संबोधन  के  समय  अपना  िदल
िनकाल कर रख िदया। अतः उन्होंने आपसे कुछ वसीयत करने को कहा, तािक आपके बाद उसे मज़बूती से
पकड़े रहें। चुनांचे आपने कहा : मैं तुमको सर्वशक्ितमान एवं महान अल्लाह से डरने की वसीयत
करता हूँ। यहाँ यह याद रहे िक अल्लाह से डरने का मतलब है, उसकी अिनवार्य की हुई चीज़ों का
पालन  करना  और  उसकी  हराम  की  हुई  चीज़ों  से  दूर  रहना।  इसी  तरह  मैं  तुमको  शासकों  के  आदेश
सुनने एवं मानने की वसीयत करता हूँ। चाहे तुम्हारा शासक कोई हबशी गुलाम ही क्यों न हो।
यानी एक मामूली से मामूली इन्सान भी अगर तुम्हारा शासक बन जाए, तो तुम उससे दूर मत भागो
बल्िक  तुम  उसकी  बात  मानो,  तािक  िफ़तने  सर  न  उठा  सकें।  क्योंिक  तुममें  से  जो  लोग  जीिवत
रहेंगे, वह बहुत सारा मतभेद देखेंगे। िफर अल्लाह के नबी सल्लल्लाहु अलैिह व सल्लम ने अपने
सािथयों को इस मतभेद से िनकलने का रास्ता बताया। वह यह है िक आपकी सुन्नत तथा आपके बाद
शासन संभालने वाले और सत्य के मार्ग पर चलने वाले ख़लीफ़ागण, अबू बक्र िसद्दीक़, उमर िबन
ख़त्ताब,  उसमान  िबन  अफ़्फ़ान  और  अली  िबन  अबू  तािलब  रिज़यल्लाहु  अनहुम  की  सुन्नत  को
मज़बूती से पकड़कर रखा जाए। आपने इसे दाढ़ों से पकड़ने की बात कही है। यानी हर हाल में
सुन्नत का पालन िकया जाए और उसे पूरी ताक़त से पकड़कर रखा जाए। उसके बाद आपने उनको दीन के
नाम पर सामने आने वाली नई चीज़ों से सावधान िकया। क्योंिक दीन के नाम पर सामने आने वाली हर

नई चीज़ गुमराही है।

